
					এই পাতাটির মুদ্রণ সংশোধন করা প্রয়োজন। 
છેર बछलभfञ [४खार्छ
অতএব যত অধিক ব্যক্তি গ্রন্থের মৰ্ম্ম গ্রহণ করিতে পারে, ততই অধিক ব্যক্তি উপকৃত—ততই গ্রন্থের সফলতা। জ্ঞানে, মনুষ্যমাত্রেরই তুল্যাধিকার । যদি সে সৰ্ব্বজনের প্রাপ্য ধনকে, তুমি এমত দুরূহ ভাষায় নিবদ্ধ রাখ যে, কেবল যে কয় জন পরিশ্রম করিয়া সেই ভাষা শিখিয়াছে, তাহারা ভিন্ন আর কেহ তাহা পাইতে পারিবে না, তবে তুমি অধিকাংশ মনুষকে তাহাদিগের স্বত্ব হইতে বঞ্চিত করিলে। তুমি সেখানে বঞ্চক মাত্র ।
তাই বলিয়া আমবা এমত বলিতেছি না যে, বাঙ্গালাব লিখন পঠন হুতোমি ভাষায় হওয়া উচিত। তাহা কখন হইতে পাবে না। যিনি যত চেষ্টা করুন, লিখনেব ভাষা এবং কথনেব ভাষা চিরকাল স্বতন্ত্র থাকিবে । কাবণ কথনের এবং লিখনের উদ্দেশ্য ভিন্ন। কথনের উদ্দেশ্য কেবল সামান্য জ্ঞাপন, লিখনের উদ্দেশ্য শিক্ষাদান, চিত্তসঞ্চালন । এই মহৎ উদেশ্বা হুতোমি ভাষায় কখনও সিদ্ধ হইতে পাবে না। হুতোমিল্লাভাষা দরিদ্র, ইতাব তত শব্দধন নাই , হুতোমিভাষা নিস্তেজ, ইহাব তেমন বাধন নাই ; হুতোমি ভাষা অসুন্দর এবং যেখানে অশ্লীল নয় সেখানে পবিত্রত শূন্য। হুতোমি ভাষায় কখন গ্রন্থ প্রণীত হওয়া কৰ্ত্তব্য নহে । যিনি হুতোমপেচা লিখিয়াছিলেন, তাহাল রুচি বা বিবেচনার আমরা প্রশংসা করি না ।
টেকচাদিভাষী, স্থতোমিল্লাভাষার এক পৈঠা উপর । হাস্য ও করুণবসের ইহা বিশেষ উপযোগী । স্কচ কবি বর্ণস হাস্য ও করুণরসাত্মিক কবিতায় স্বচু ভাষা ব্যবহার করিতেন, গম্ভার এবং উন্নত বিষয়ে ই রেজি ব্যবহাৰ করিতেন। গম্ভীর এবং উন্নত বা চিন্তাময় বিষয়ে টেকচাদি ভাষায় কুলায় না। কেন না এ ভাষাও অপেক্ষাকৃত দরিদ্র, দুর্বল, এবং অপরিমাদিত । .
অতএব ইহাই সিদ্ধাস্ত করিতে হইতেছে যে, বিষয় অনুসারেই রচনার ভাষার উচ্চতা বা সামান্তত নিৰ্দ্ধারিত হওয়া উচিত । রচনার প্রধান গুণ এবং প্রথম প্রয়োজন, সরলতা এবং স্পষ্টত । যে রচনা সকলেই বুঝিতে পারে, এবং পড়িবামাত্র যাতার অর্থ বুঝা যায়, অর্থগৌরব থাকিলে তাহাই সর্বোৎকৃষ্ট রচনা । তাহার পর ভাষার সৌন্দর্য্য সরলতা এবং স্পষ্টতার সহিত সৌন্দর্য্য মিশাইতে হইবে। অনেক রচনার মুখ্য উদ্দেশ্য সৌন্দৰ্য্য—সে স্থলে সৌন্দর্য্যের অনুরোধে শব্দের একটু অসাধারণত সহ করিতে হয়। প্রথমে দেখিবে তুমি যাহা বলিতে চাও, কোন ভাষায় তাঙ্গ সৰ্ব্বাপেক্ষা পরিষ্কাররূপে ব্যক্ত হয়। যদি সরল প্রচলিত, কথাবাৰ্ত্তার ভাষায় তাঙ্গ সৰ্ব্বাপেক্ষা সুস্পষ্ট এবং সুন্দর হয়, তবে কেন উচ্চভাষার আশ্রয় লইবে ? যদি সে পক্ষে টেকচাদি বা হুতোমি ভাষায় সকলের অপেক্ষা কাৰ্য্য মুসিদ্ধ হয় তবে তাহাই ব্যবহার করিবে। যদি তদপেক্ষা

		 এই পাতা শেষ সম্পাদিত হয়েছে ০৮:২৫টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

